Ольга Маркованы еске алуға арналған Qalamdas әдеби сыйлығының ережесі
1. Жалпы ережелер
1.1. Осы Ереже қазақстандық ақын-жазушылар, сыншылар мен аудармашылар үшін ұйымдастырылған, «Мусагет» қоғамдық қорының негізін қалаушы Ольга Борисовна Маркованы еске алуға арналған Qalamdas әдеби сыйлығының шарттарын және өткізілу мерзімін, байқауға шығармаларды қабылдау тәртібін анықтайды (бұдан әрі – Әдеби сыйлық, Ереже).

1.2. Әдеби сыйлықты қазақ және орыс тілдерінде жазатын дарынды қазақстандық авторларды іздеп табу және қолдау; қазақ және орыс тілдерінде жазатын авторлардың басын қосып,  олардың әлеуетін ілгері дамыту үшін ортақ шығармашылық ортаны құру; Қазақстанда көркем  аударма мен әдеби сынды дамыту және қолдау мақсатында Алматылық ашық әдебиет мектебі мен қазақстандық «Дактиль» онлайн әдеби журналы ұйымдастырды. 
1.3.  Әдеби сыйлықтың 2024 жылғы байқауы қазақ және орыс тілдерінде келесі бес аталым бойынша өткізіледі: «Поэзия», «Проза», «Балалар әдебиеті», «Әдеби сын», «Көркем аударма».

1.4. Әдеби сыйлыққа 18 жастан асқан Қазақстан Республикасының азаматтары және резиденттері болып табылатын авторлардың жаңа немесе бұдан бұрынғы бір жылдың ішінде жарияланған шығармалары қабылданады. 
1.5. Әдеби сыйлықтың жүлде қоры 2 000 000 теңгені құрайды. Әдеби сыйлықтың әр аталымы бойынша 200 000 теңге көлемінде сыйақыға ие болатын бір қазақтілді және бір орыстілді жеңімпаз анықталады. Бірлескен авторлық жағдайында Әдеби сыйлық бірлескен авторлардың ұжымына тағайындалып, олардың өз білгенінше үлестіріледі.
1.6.  Әдеби сыйлық жөніндегі ақпарат Алматылық ашық әдебиет мектебінің, Әдеби сыйлықтың парақшасында және әлеуметтік желілерде жарияланады. 
2. Әдеби сыйлыққа шығармаларды ұсыну тәртібі 
2.1. Қазақстан Республикасының азаматтары және резиденттері болып табылатын, қазақ немесе орыс тілінде жазатын авторлар жынысына, ұлтына, мамандығына қарамастан Әдеби сыйлыққа өзін-өзі ұсынуға құқылы. Әдеби сыйлықтың ұйымдастыру комитетінің мүшелері, Алматылық ашық әдебиет мектебінің қызметкерлері, «Дактиль» журналының редакторлары, қазылар алқасының мүшелері, демеушілері мен меценаттары, сондай-ақ алдыңғы екі маусымның жеңімпаздары Әдеби сыйлыққа ұсыныла алмайды. 
2.2. Әдеби сыйлыққа ұсынылатын шығармалар автордың өзі немесе бірлескен авторлар жазған төлтума туындылар болуы керек. Жарияланған шығармалар байқауға қабылданады, бірақ жарияланған күні 2023 жылдың 1 қаңтарынан кейін болуы тиіс. Ұлтаралық, діни, әлеуметтік, т.б. араздықты қоздыратын шығармалар байқауға қабылданбайды. 
2.3.  «Поэзия» аталымы бойынша қазақ немесе орыс тілінде жазылған 70-200 жолдан тұратын өлеңдер топтамалары қабылданады. 
2.4.  «Проза» аталымы бойынша қазақ немесе орыс тілінде жазылған, көлемі 1 авторлық баспа табақтан аспайтын  (40 000 баспа белгі, сөз арасындағы бос орындарды, тыныс белгілерін, сандарды, т.б. қоса алғанда) шағын прозалық шығармалар (әңгімелер, әңгімелер жинақтары, повестер, новеллалар) қабылданады. 
2.5.  «Балалар әдебиеті» аталымы бойынша қазақ немесе орыс тілінде жазылған балаларға арналған шығармалар қабылданады. Өлеңдер топтамаларының жалпы көлемі 70-200 жолдан, прозалық шығармалардың жалпы көлемі 1 авторлық баспа табақтан аспауы керек. 
2.6.  «Әдеби сын» аталымы бойынша қазақ немесе орыс тілінде жазылған әдеби-сын мақалалар, эссе мен рецензиялар қабылданады, жалпы көлемі 20 000 баспа белгіден аспауы керек. 
2.7.  «Көркем аударма» аталымы бойынша қазақ тілінен орысшаға немесе орыс тілінен қазақшаға аударылған, 70-200  жолдан тұратын өлеңдер, 20 000 баспа белгіден аспайтын шағын прозалық шығармалар мен эсселер қабылданады. Аудармамен бірге мәтіннің түпнұсқасы міндетті түрде жіберілуі тиіс. 
2.8.  Әдеби сыйлықтың байқауына Қазақстан Республикасының азаматтары және резиденттері болып табылатын авторлар/бірлескен авторлар екі немесе бірнеше аталым бойынша қатыса алады. 
2.9.  Байқауға ұсынылатын өтінімдер qalamdas.premia@gmail.com электронды поштасы арқылы қабылданады. Өтінімде үш файл болуы керек: байқауға ұсынылатын шығарма, үміткер/бірлескен авторлық жағдайында үміткерлер туралы мәліметтер (аты-жөні, туған күні, айы, жылы, тұрғылықты жері, пошта мен электронды пошта мекенжайы, байланыс телефонының нөмірі) және автордың Қазақстан Республикасының азаматтығы немесе резиденттігін растайтын құжаттардың көшірмесі. Хат тақырыпшасында үміткердің/үміткерлердің аты-жөні, таңдаған аталымы мен шығарманың қай тілде жазылғаны көрсетілуі тиіс (АТЫ_ЖӨНІ_ПОЭЗИЯ_ҚАЗ). Егер автор байқауға бірнеше аталым бойынша қатысатын болса, әр өтінімі бөлек жіберілуі тиіс. Байқауға жұмыстар Word форматында ғана (.doc и .docx) қабылданады, қаріп өлшемі – 14, Times New Roman, жолдар арасындағы интервал – 1,15. Файлда ешқандай артық ақпарат, соның ішінде суреттер, жақтаулар, сілтемелер, т.б. болмауы керек. Осы Ереженің 2.1, 2.2, 2.3, 2.4, 2.5, 2.6, 2.7, 2.8 тармақтарына сәйкес келмейтін шығармалар қабылданбайды. Шығармаларының байқауға қабылданғаны туралы авторлар электронды пошта арқылы хабардар етіледі. 
3. Әдеби сыйлықтың байқауын өткізу мерзімі 
3.1.  Әдеби сыйлықтың байқауы бірнеше кезеңнен тұрады. Бірінші кезеңде Әдеби сыйлықтың ұйымдастыру комитеті ұсынылған шығармалардың қойылған талаптарға сай келуін қадағалап, оларды қабылдау/қабылдамау туралы шешімге келеді. Барлық үміткерлердің өтінімдері шифрланып, ридерлер мен қазылар алқасының мүшелеріне автордың аты-жөнін көрсетпей беріледі. Екінші кезеңде ридерлер лонг-лист тізімін дайындайды. Үшінші кезеңде қазылар алқасының мүшелері лонг-лист тізіміне енген шығармаларды бағалап, Әдеби сыйлықтың шорт-лист тізімін дайындайды. Ақтық кезеңде қазылар алқасының мүшелері Әдеби сыйлықтың иегерлерін анықтайды. 
3.2.  Әдеби сыйлыққа өтінімдер 2024 жылдың 10 қыркүйегі – 9 желтоқсаны аралығында (бұл күнді қоса алғанда) қабылданады. Байқауға 9 желтоқсаннан кейін жолданған шығармалар қабылданбайды. 
3.3.  2024 жылдың 10 желтоқсаны – 2025 жылдың 9 ақпаны аралығында ридерлер «Поэзия, «Проза» және «Балалар әдебиеті» аталымдары бойынша қазақ және орыс тілдеріндегі 25 шығармадан аспайтын, ал «Әдеби сын» мен «Көркем аударма» аталымдар бойынша 15 шығармадан аспайтын Әдеби сыйлықтың лонг-лист тізімін дайындайды. Әдеби сыйлықтың лонг-лист тізімі 2025 жылдың 10 ақпанында жарияланады. 
3.4. 2025 жылдың 11 ақпаны – 9 сәуірі аралығында қазылар алқасының мүшелері Әдеби сыйлықтың әр аталымында қазақ және орыс тілдеріндегі 5 шығармадан аспайтын шорт-лист тізімін дайындайды. Әдеби сыйлықтың шорт-лист тізімі 2025 жылдың 10 сәуірінде жарияланады. 
3.5.  Қазылар алқасының мүшелері 2025 жылдың 10 мамырына дейін жеңімпаздар тізімін дайындайды. Әдеби сыйлықтың жеңімпаздарының есімдері мамырдың ортасында өтетін марапаттау рәсімінде жария етіледі. 
3.6.  Ридерлер мен қазылар алқасы мүшелерінің шешімдері дауыстардың қарапайым көпшілігімен қабылданады. Ақтық кезеңде дауыстар тең түскен жағдайда, Әдеби сыйлықтың төрағасының дауысы шешуші рөл атқарады. 
3.7.  Әдеби сыйлықтың иегерлері болып танылған авторларға дипломдар табысталып, ақшалай сыйақы аударылады. 
3.8.  Әдеби сыйлықтың барлық иегерлерінің және финалистерінің шығармалары «Дактиль» әдеби журналында жарияланады. 
3.9.  Әдеби сыйлықтың демеушілері мен меценаттары шорт-лист тізіміне енген үміткерлер үшін арнайы жүлделер мен марапаттарды тағайындай алады. 
